
				ഈ താളിൽ തെറ്റുതിരുത്തൽ വായന നടന്നിരിക്കുന്നു

	2. ഈ വരിയിൽ ഒരക്ഷരം കുറവ്.

	3. (ഗ) ദ എന്നായിരിക്കണം.

	4. ആട(ൽ) എന്നായിരിക്കണം.




പത്മനാഭസ്തുതി



		ഈ സ്തുതിയിൽ ആദ്യത്തെ പതിനൊന്നുവരികൾ കൃഷ്ണാവതാരസംബന്ധിയും
 രണ്ടു വരികൾ രാമകഥാസംബന്ധിയുമാണ്. ഇത് പടയണിയിലെ പുലവൃത്തത്തിൽ
 പാടിക്കളിക്കാറുണ്ട് എന്ന് കടമ്മനിട്ട വാസുദേവൻപിള്ള (1993:78) രേഖപ്പെടു
ത്തുന്നു.




മുകുന്ദസ്തുതി



	1.	'കൃഷ്ണ' എന്നു വലയങ്ങൾക്കുള്ളിൽ ചേർത്തിരിക്കുന്നത് പദ്യഭാഗത്തോടു
ചേർത്തുവായിച്ചാൽ താളം ശ്ശഥമാകും.

	2.	വലയത്തിനുള്ളിലെ വാക്കുകൂടി ചേർത്താൽ താളശൈഥില്യം.

	3.	'ഐശ്വര്യമൊടു' എന്ന ആദ്യപാഠം സ്വരയോഗം ചെയ്തു താളാത്മകമാ
ക്കിയിരിക്കുന്നു.

	4.	ഇവിടെയും “ആശ്ചരിയമൊടു' എന്ന് സ്വരയോഗം ചെയ്യണം.

	5.	ആദ്യപാഠം-ഒരൊരൊന്നു.

	6.	‘ഒരൊരൊന്നെ’ എന്നു പൂരിപ്പിക്കാം.

	7.	5 1 എന്ന് അക്കത്തിലാണ് മൂലപാഠത്തിൽ.




ലക്ഷ്മീ പാർവ്വതീ സംവാദം



	1.	പാർവ്വതി, ലക്ഷ്മി എന്നതിനു പകരം P,L എന്നേ മൂലത്തിലുള്ളൂ.

	2.	ആദ്യപാഠം : രാവണൻ




ജ്ഞാനപ്പാന



	1.	'പരമെശൻ ഒരാനതൻ വെഷമായി' എന്നു തുടങ്ങി
'കുടിപുക്കുവസിക്ക സരസ്വതി' എന്നുവരെയുള്ള

ആദ്യത്തെ ഇരുപത്തിനാലുവരികൾ ഇതുവരെ പ്രസിദ്ധീകരിക്കാത്തതാണ്. 
പ്രസിദ്ധമായ പാഠം 'ഗുരുനാഥൻ തുണചെയ്ക സന്തതം' എന്നു തുടങ്ങുന്നു.



	2.	'ആലങ്ങ' എന്നതിനു മുകളിൽ 'നാരങ്ങ' എന്നൊരു പാഠഭേദവും നിർദ്ദേശിച്ചി
രിക്കുന്നു.

	3.	'ശിവം" എന്നതിനു 'ഹിതം' എന്നു പാഠഭേദം

	4.	'ശിവപെരുരമെവും' എന്നു മറ്റൊരു പാഠം.

	5.	'അനാരതം' എന്നതിനു 'വിരവൊടെ' എന്നു പാഠഭേദം.
പ്രസിദ്ധീകൃതമാകാത്ത ഭാഗത്തെ പാഠഭേദങ്ങൾ നോട്ടുബുക്കിൽ തന്നെ നൽകി
യിരിക്കുന്നതാണ്. ഇനിയുള്ള കുറിപ്പുകളിൽ പ്ര. പാ. ഭേ എന്നു നിർദ്ദേശിച്ചി
രിക്കുന്നത് പ്രസിദ്ധീകൃതപാഠങ്ങളിലെ പാഠഭേദങ്ങളാണ്.



	6.	പ്ര. പാ. ഭേ. തുണ ചെയ്തക

	7.	ഈ വരിക്കുശേഷമുള്ള പ്രസിദ്ധമായ നാലുവരി ഗുണ്ടർട്ടിന്റെ പാഠത്തിൽ
 കാണുന്നില്ല. അവ:
'രണ്ടുനാലു ദിനം കൊണ്ടൊരുത്തനെ

തണ്ടിലേറ്റി നടത്തുന്നതും ഭവാൻ

മാളികമുകളേറിയ മന്നന്റെ

തോളിൽ മാറാപ്പങ്ങാക്കുന്നതും ഭവാൻ'

ഇതിൽ നാലാംവരിക്ക് 'തോളിൽ മാറാപ്പു കേറ്റുന്നതും ഭവാൻ’ എന്നു മറ്റൊരു
 പാഠവുമുണ്ട്.



	8.	പ്ര. പാ. ഭേ:
'മുമ്പേ കണ്ടങ്ങറിയുന്നിതു ചിലർ'

